
 
 

 

 1تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ همکارۍ ته رابولي.  په دغه پتهښت تاسو نپه درافغان جرمن آنلاین 

 مخکې په ځیر و لولـئهیله من یو خپله لیکنه له رالیږلو ، دلیکنې د لیکنیزې بڼې پازوالي د لیکوال په غاړه ده : یادونه

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندین و شکل بدوش نومت تیمسئوول

 
۹۰/۵۰/۲۰۲۳                 زغم اللهبمح

   
 

 قتل څومره بد کار دی؟ 
 

 د دې کتاب په اړه یو څو خبرې 

 
خو موږ او تاسې ټول قاتلان یو، د خپلو اولادونو قاتلان. موږ د خپلو اولادونو شخصیتونه وژنو او  

هر ماشوم د ګڼو استعدادونو خاوند وي    ځکه چې د ماشوم په روزنه نه پوهېږو. استعدادونو یې قتلوو  
خو د ناسمې روزنې په وجه یې استعداد خاورې کېږي. هر ماشوم د دې وړتیا لري چې سالم او ګټور  

  ځوان شي خو دا موږ یو چې هغوی نه رواني ناروغان، جنایت کاران او بدمعاشان جوړوو.
 

ماشوم روزنه داسې چاره ده چې نه زموږ لوستي پرې پوهېږي، نه نالوستي. پخوا خو په دې اړه  
پنځه مهم کتابونه یې په پښتو چاپ شوي    – کتابونه هم نه وو خو په دې وروستیو کلونو کې څلور  

دي. له ښه مرغه ګران آرش ننګیال هم دې مهمې مسالې ته پام کړی دی او دغه ګټور کتاب یې  
دی. د کتاب عمده ښېګڼه یې دا ده چې خپلې تجربې یې په کې راوړي دي. د ماشوم روزنې د   کښلی

کتابونو یوه ستونزه دا ده چې دا کتابونه بهرنیانو لیکلي وي او د دوی ژوند، کلتور او ستونزې زموږ  
د    له هغو متفاوتې دي نو که څوک د کوم بهرني کتاب کټ مټ ژباړي، زموږ د کورنیو لپاره پوره 

عملي کولو نه وي. خو، ننګیال صاحب سره له دې چې د بهرنیو ارواپوهانو او د ماشوم روزنې د  
   متخصصانو خبرې راخیستې دي، زموږ په ټولنه کې یې د تطبیق عملې لارې چارې راښودلې دي. 

  په دې کتاب کې د ماشومانو د لوبو د اهمیت په اړه په زړه پورې لیکنه راغلې ده. زما مجیب الله 
پنځه کلن دی. دی مختلفې لوبې کوي خو له قطعو )ورقو( سره هم مینه لري. هره شپه چې کور ته  
ځم، راته وایي: »نن شپه به دوه میدانه پاسور راسره کوې.« پاسور داسې لوبه ده چې په دوو کسانو  

ې قاعده  کېږي، څلور څلور قطعې هر یوه ته ویشل کېږي او څلور په میدان کې اچول کېږي. د لوب
دا ده چې هر څوک له میدانه هغه ورقه پورته کولای شي چې د ده د لاس له یوې ورقې سره یوولس  
پوره کړي. اوس مجیب الله ډېر ښه حساب زده کړی دی. سره له دې چې لا مکتب ته نه ځي خو  

  جمع او منفي یې ښه زده شوي دي.
 

لي لارې چارې درښودل کېږي چې که  په دې کتاب کې د ماشوم روزنې په اړه ګڼې علمي او عم
تاسې یې په عمل کې تطبیق کړئ، یقیناً به مو ځان ته، خپل اولاد ته او ټولنې ته لوی خدمت کړی  

   وي.
 

که زه واک ولرم دا ډول کتابونه د ټولو پوهنځیو په درسي نصاب کې شاملوم چې هر ځوان او هره  
  په روزلو پوه شي.پېغله مخکې تر دې چې اولاد پیدا کړي، د اولاد  

